
Angallatinut 6 meterit sinnerlugit angissusilinnut pisassiissutinik Naalakkersuisut 

qaqugu qaffaalersaarnersut pillugit § 37 naapertorlugu apeqqummut nr. 2013-223-

mut akissut. 

 

 

Apeqqut 1 

“Angallatit 6 meterit sinnerlugit angissusillit qaleralinnik aalisartut pisassaat qaqugu qaf-

faaffigineqassappat?” 
 

Apeqqut 1-imut akissut 
 

Aallarniutigalugu paasissutissiissutigisinnaavara angallatit 6 meterit sinnerlugit angis-

susillit aalisagartassatik tamarmiusut suli tamakkerlugit pisarinngimmatigit.  

 

Angallatinut taakkununnga pisassiissutit pisassiissutinit nammineq pigisat aamma ukiu-

mut pisassiissutit atorlugit ingerlanneqarput. Aamma aalisarneq pillugu inatsit malillugu 

angallatit 6 meterit sinnerlugit angissusillit ukiumut pisassaminnik pisaqareersimasut 

pisassinneqarnissaat siunertaralugu pisassiissutit tamarmiusut qaffanneqarsinnaanngil-

lat.  

 

Aalisarneq pillugu inatsit malillugu aalisartut pisassaminnik tamarmiusunik pisaqareer-

simasut aalisartunit allanit aalisagartassaminnik sinneqartooruteqartunit (pisassiissutit 

nammineq pigisat aamma ukiumut pisassiissutit) pisassiissutinik pisisinnaapput. Sineri-

ammut qanittumi qaleralinniartartut amerlasuut pisasseeriaatsimut nutaamut naleqqus-

saleruttorput, tamannalu ukioq mannaannaq tunisinerit amerlassusaasigut takune-

qarsinnaavoq. Ulloq manna tikillugu pisassiissutit katillugit 1,395 tonsinik amerlas-

suseqartut niuernerit 75-it aqqutigalugit niuerutigineqarsimapput  

 

Taakkua saniatigut eqqaamaneqassaaq 22. august 2013-imi aalajangiunneqarmat 

aqutsiveqarfik Upernavik Uummannarlu tamarmik qaleralittassanik 1.000 tonsinik qaf-

faaffigineqarmata, qaleralittassat taakku umiatsiaararsortunut angallatinullu 6 meterit 

sinnerlugit angissusilinnut agguaanneqarput. 

 

Tamanna tunngavigalugu Naalakkersuisut maanna pilersaaruteqanngillat angallatinut 6 

meterit sinnerlugit angissusilinnut pisassiissutinik qaffaanissamik. 

 

  

Naggasiullugu oqaatigineqassaaq allatut aaqqissuussisoqassappat, soorlu immikkut 

pisassanik illuartitanik aalisartooreersunut imaluunniit nutaanut pisassiinissamut immik-

koortinneqarsimasunut pilersitsisoqassappat, aalisarnermut inatsimmik allanngortitsinis-

saq pisariaqarmat.    

 

 

Inussiarnersumik inuulluaqusillunga 

 

 

Karl Lyberth 

 


